
amalga oshirish, qanday asboblarni ishlatish, mehnat harakatlarini ketma-ket bajarish tartibini 

aniqlash. 

4. Materialni namuna, berilgan o’lchovlar bo’yicha belgilab chiqish. O’quvchilarni 

belgilash tartibini bilishlari va uni doskada belgilash bosqichlarini bajarayotgan yoki buyumni 

ko’rsatib tushuntirayotgan o’qituvchi bilan bir vaqtda bajarilishi lozim. 

5.Ishni tekshirish, xato va kamchiliklarni tuzatish, ishni baholash. 

6. Darsga yakun yasash, yangi vazifalar qo’yish. 

Mehnat darslari amaliy ish jarayonida hosil qilingan turli materiallar bilan ishlashga 

o’rgatish ko’nikmalari takror mashq qilishlar natijasida takomillashib boradi. Xatoga yo’l 

qo’ymaslik uchun o’quvchilarni o’z-o’zini nazorat qilishga odatlantirish lozim. Topshiriqlarni 

mustaqil bajarish jarayonida yo’l qo’yilgan xatolarni o’zlari topib uni tuzatmagunlaricha hamda 

bajarilgan ishlarning to’g’riligiga ishonch hosil qilmagunlaricha o’qituvchi o’quvchilardan ishni 

qabul qilmaslik lozim. 

Boshlang’ich sinf mehnat darslarida turli materiallardan turli buyumlarni yasashda ko’proq 

ishlatiladigan o’simlik materiallarining ayrim turlarini ko’rib chiqamiz. 

Yong’oqlar. Turli materiallardan o’yinchoqlarni tayyorlashda o’rmon yong’oqlari, 

yeryong’oqlari, kedr yong’oqlari va pista po’choqlaridan foydalanish mumkin. 

O’rmon yong’oqlari. Ulardan o’yinchoq odamchalar, hayvonlar (bo’ri va qo’zichoq, 

quyon) boshchalarini yasashda foydalaniladi. O’rmon yong’oqlarini pishganda, avgust oyida 

terish kerak. Yong’oqlarni taxtachalarda quritib qutichalarda saqlanadi. O’rmon yong’og’ining 

po’chog’i qattiq. Uni qiyinchilik bilan pichoq yordamida kesiladi yoki buguz bilan teshiladi. 

Qurib qolgan yong’oq bilan ishlash qiyin, shuning uchun ularda foylanmaslik ma’qulroq.  

Kedr yong’oqlari. Qo’shimcha material sifatida hayvonchalar oyog’ini, odamchalar 

mushchalarini yasashda ishlatish mumkin; ular bigiz bilan oson teshiladi, yaxshi yelimlanadi. 

Yong’oq po’chog’i (yarimta ko’rinishda) qayiqcha, aravacha, toshbaqa, qo’ng’izlar 

yasashda qo’llaniladi. Po’choqning ikkala qismi, masalan, qorbobo boshini yasashda qo’l keladi. 

Yong’oqni teng ikkiga bo’lish uchun pichoq yordamida va pichoq ustida sekin-asta bolg’a 

bilan urish yo’li orqali amalga oshirish mumkin. Yong’oq sakramasligi yoki toyib ketmasligi 

uchun kichik ombir bilan qisish kerak. Bu ishni faqat o’qituvchi bajarishi kerak. 

“UMUM TA’LIM MAKTABLARI 1-4 – SINFLARIDA TEXNOLOGIYA 

TA’LIMINI O’QITISHNING INTERFAOL USULLARI” 

M.D. Xaydarova BuxDU o’qituvchisi  

U.Olloqulova BuxDU talabasi 

 

O‘qish-o‘rganish uchun hech qachon ham 

keksayib qolganman dema 

G. Gersen. 

Keyingi paytlarda jamiyatimizda har bir inson uning boshlang‘ich bilim darajasi qanday 

bo‘lishidan qat’i nazar istalgan sohadan bilim olishga haqli deb topildi va uning kelajakda davlat 

muassasalarida yaxshi mansab egallashi maqsadida ta’lim muassasalariga jalb qilish odat bo‘lib 

qoldi. O‘quv muassasalariga faqatgina bir necha fandan testlar topshirgan holda kirishni tashkil 

qilish ham o‘quvchilarning dunyoqarashi va bilimlarini chegaralangan hamda bir tomonlama 

bo‘lishiga sabab bo‘lmoqda. Chunki maktab, litsey va kollejlarda ko‘pgina fanlar chetga surilib, 

ularda faqatgina test topshiriladigan fanlar bo‘yicha chu-qur ta’lim berilishi, test javoblarini 

ularning mohiyatiga yetmasdan yodda saqlashga harakat qilinishi bitiruvchilar bilimining sayoz 

va bir tomonlama bo‘lishiga olib kelmoqda. Agar kirish imtihonlari barcha fanlar bo‘yicha 

integral usulda tashkil qilinsa, ya’ni, bir qism fanlardan test orqali, boshqalaridan og‘zaki savol-

javoblar vositasida, yana bosh-qalaridan yozma usulda qabul qilinib, ularning natijasi 

umumlashtirilsa, chuqur bilimli va fikrlash doirasi keng bo‘lgan abituriyentlargina o‘quv 

muassasasiga kirishar edi va yuqoridagi salbiy holatlar yuz bermas edi, albatta. Bu mamlakat 

kelajagi bilan uzviy bog‘liq strategik masala bo‘lgani uchun ham uni ta’kidlamasdan boshqa 

ilojimiz yo‘q. Bundan tashqari, ta’lim berish jarayonida asosiy diqqat-e’tibor ta’lim 

muassasalarida qanday fanlardan dars berish, qanday ta’lim standartlariga rioya qilish va qanday 

kitoblardan foydalanishga qaratildi, xolos. Bunda, ming afsuski, ta’lim berishning asosiy omili 

va yurituvchi kuchi bo‘lgan bir nima yoddan chiqarildi – bu eng asosiy omil esa shakshubhasiz – 

O‘QITUVCHIDIR! Bu borada hozirgi zamonga mos bo‘lgan quyidagi fikr o‘rinlidir, desak ham 

bo‘laveradi: «Har qanday fan bo‘yicha malakali o‘qituvchini osongina tayyorlash mumkin va u 

o‘quv jarayoni mexanizmining bir detali sifatida istalgancha dasturlanishi va yo‘naltirilishi 

mumkin?!» Bu tezis o‘z-o‘zidan o‘qituvchining jamiyatdagi mavqeyini juda ham pasaytirib, 

o‘quvchilarning unga bo‘lgan hurmat va e’tiborga sezilarli darajada putur yetkazadi. Natija ham 

darhol ayon bo‘ladi – malakali o‘qituvchi bo‘lishga intilish yo‘qolib, bu sohada yetuk mutaxassis 

bo‘lishga layoqatlilar soni keskin kamayadi. Bu esa, o‘z navbatida, ta’lim berish sifatini ancha 

pasaytiradi. Lekin bu tezis hozirgi jadal sur’atda rivojlanayotgan hayotga aslo mos kelmaydi va 

uni jadal rivojlanish davriga mos quyidagi tezis bilan almashtirish maqsadga muvofiq: «Malakali 

o‘qituvchini tayyorlash juda murakkab va qimmat turadigan faoliyat turi bo‘lib, u o‘quv 

jarayonining ijodiy, yaratuvchi va yurituvchi kuchidir. Har bir o‘qituvchini juda ham qimmatli 

insoniy zaxira sifatida hisoblab, uning jamiyatdagi mavqeyini imkon darajasida ko‘tarish 

mamlakatning uzoq muddatli strategik maqsadlariga aynan mos keladi». 

Shu vaqtgacha an`anaviy ta`limda o`quvchilarni faqat tayyor bilimlarni egallashga o`rgatib 

kelingan edi. Bunday usul o`quvchilarda mustaqil fikrlash, ijodiy izlanish tashabbuskorlikni 

so`ndirar edi.  

Hozirgi kunda ta`lim jarayonida interfaol uslublar (innovasion pedagogik va axborot 

texnologiyalari)dan foydalanib, ta`limning samaradorligini ko`tarishga bo`lgan qiziqish, e`tibor 

kundan-kunga kuchayib bormoqda. Zamonaviy texnologiyalar qo`llanilgan mashg`ulotlar 

o`quvchilar egallayotgan bilimlarni o`zlari qidirib topishlariga, mustaqil o`rganib, tahlil 

qilishlariga, xatto xulosalarni ham o`zlari keltirib chiqarishlariga qaratilgan. O`qituvchi bu 

jarayonda shaxs va jamoaning rivojlanishi, shakllanishi, bilim olishi va tarbiyanishiga sharoit 

yaratadi, shu bilan bir qatorda, boshqaruvchilik, yo`naltiruvchilik vazifasini bajaradi. 

Bunday o`quv jarayonida o`quvchi asosiy figuraga aylanadi. 

Pedagog-olimlarning yillar davomida ta`lim tizimida  

Nega o`qitamiz? 

Nimani o`qitamiz? 

Qanday o`qitamiz?  

savollariga javob izlash bir qatorda 

Qanday qilib samarali va natijali o`qitish mumkin? –degan savoliga ham javob qidirdilar.  

Bu esa, olim va amaliyotchilarni o`quv jarayonini texnologiyalashtirishga, yani o`qitishni 

ishlab-chiqarishga oid aniq kafolatlangan natija beradigan texnologik jarayonga aylantirishga 

o’rinib ko`rish mumkin, degan fikrga olib keldi.  

Bunday fikrning tug`ilishi pedagogika fanida yangi pedagogik texnologiya yo`nalishini 

yuzaga keltirdi.  

ТАЪЛИМНИНГ ИЖТИМОИЙ ФУНКЦИЯЛАРИ 

Турдиева Н.С. БухДУ,  

Бошланғич таълим назарияси кафедраси ўқитувчиси 

Мирова Ситора  

 Мактабгача ва бошлангич таълим факультети талабаси 

 

Аннотация. Мақолада ўкувчиёшларнинг таълимга бўлган муносабатини қадрият 

сифатида шакллантириш муаммосининг назарий жиҳатлари муҳокама қилинади. 

Таълимнинг инструментал қадрият сифатида қараладиган аксиологикёндашув 

методикасиёритилган. Таълимнинг ўрни бугунги кунда ижтимоий-маданий муҳит билан 

боғлиқ бўлиб, унда "ҳаёт орқали ўрганиш" узлуксиз таълим зарурлигини англаш, 

таълимга ижобий муносабат энгёш даврлардан, яъни бошланғич умумий таълим 

даражасидан бошланиши керак. 

Калит сўзлар: таълим қадрият сифатида, мустақил таълим, таълимнинг ижтимоий 

функцияси, таълимнинг шахсий функцияси 

 

 Таълим-бу мақсадга мувофиқ жараён ва шахс, жамият ҳамда давлат манфаатлари 

йўлида таълим-тарбиянинг эришилган натижаси бўлиб, фуқаро (талаба) давлат томонидан 

белгиланган таълим даражаларининг (ўқув малакаларининг) ютуғини баён этиш билан 

бирга амалга оширилади. Умумий ва махсус таълим даражаси ишлаб чиқариш талаблари, 

фан, техника ва маданият ҳолати ҳамда ижтимоий муносабатлар билан белгиланади. 

Шунингдек, таълимни ишончли ташкил этилган, ҳақиқий илмий билимлар деб 

ҳисобланганёки ҳақиқатга зид бўлса ҳам, лекин мажбурий меъёр сифатида белгиланган 

бўлса ҳам, умумэътироф этилган билимлар бўлиши керак деб ҳисобланган нарсаларни 

олиш учун одамларнинг мақсадли билиш фаолияти сифатида белгилаш мумкин  

Сўзнинг кенг маъносида таълим-шахснинг ақли, характериёки жисмоний 

қобилиятларини шакллантириш "жараёниёки маҳсулидир ."  

 Техник маънода таълим - бу жамиятнинг мактаб, коллеж, университет ва бошқа 

муассасалар орқали маданий мероси - тўпланган билим, қадрият ва кўникмаларини 

мақсадли равишда бир авлоддан иккинчи авлодга етказиш жараёнидир.  

 Оддий маънода, таълим, бошқа нарсалар қатори, асосан, ўқитувчи томонидан 

ўқувчиларни ўқитиш билан чекланади ва чегараланади. У ўқиш,ёзиш, математика, тарих 

ва бошқа фанларни ўргатишдан иборат бўлиши мумкин. Астрофизика, ҳуқуқ, 

географияёки зоология каби тор мутахассисликлар бўйича ўқитувчилар бу фанни, одатда, 

университетлар ва бошқа олий ўқув юртларида ўқитишлари мумкин. Бундан ташқари 

ҳайдовчилик каби касбий кўникмаларни ўргатиш ҳам мавжуд. Махсус муассасаларда 

таълим билан бир қаторда, мустақил таълим жарайни ҳам мавжуд бўлиб, у, интернет 

орқали, ўқиш, музейларга ташрифёки шахсий тажриба оркали амалга оширилади.  


